
Ma’lumki Respublikamizda ko’plab neft konlari bo‘lib, ulardan turli xil 

tarkibga ega bo‘lgan neft mahsulotlari olinadi. Hozirgi kunda ko‘pgina neft moylari 

chet eldan import qilinmoqda. Shuning uchun sifatli neft moylari ishlab chiqarish va 

ishlatilgan neft moylarini qayta regeneratsiyalash kabi masalalar bugungi kunning 

asosiy masalalaridan biri bo‘lib qolmoqda.  

Xuddi shu maqsadda mineral moylarning sifatini oshirishda va tozalashda turli 

usullar bilan birgalikda adsorbsion tozalash usulini qo‘shib olib borish muhim 

ahamiyat kasb etadi. Ushbu neft mahsulotlarini qayta ishlash va undan ekologik toza 

mahsulot olish davrida ko‘pgina qo‘shimcha tozalovchi reagentlar zarur bo‘ladi. 

Jumladan shunday reagentlarga tabiiy mineral sorbentlarni aytib o‘tish mumkin. Bu 

sorbentlar neft mahsulotlaridan suvni ajratishda, turlixil tuzlarni sorbsiyalashda, neft 

mahsulotlarining rangini ochiltirishda va boshqa maqsadlarda keng doirada 

qo‘llanilib kelmoqda. Shunday sorbentlarga bo‘lgan talabni qondirishda mahalliy 

xom-ashyolarga tayangan holda mineral sorbentlarning neft mahsulotlarini 

tozalashdagi samaradorligini o‘rganish va undan kelajakda maqsadli foydalanish 

mexanizmini ishlab chiqish masalalari juda muhim hisoblanadi.   

Neft mahsulotlarini ajratish va tozalashda, ularning rangini ochiltirishda turli 

xil mayda g‘ovakli sorbentlar-silikagel, tabiiy va sintetik seolitlar, alyumogellar, 

g‘ovakli shisha va ionitlardan foydalaniladi. Biroq ayni sorbentlar ichida 

faollantirilgan kumir yuqoridagi talablarning barchasiga to‘liq javob beradi. Shu 

maqsdda ushbu ishda mahalliy mineral jins hisoblangan montmorillonit va meva 

puchog‘idan tayyorlangan faollantirilgan ko‘mirdan foydalanildi. Faollantirilgan 

kumir ishlab chiqarish yildan-yilga ortib bormoqda, uning ishlatilish sohasi esa 

tobora kengayib bormoqda. Faollantirilgan ko‘mir olishning asosiy xom-ashyosi 

yog‘ochlik mahsulotlar, torf, torf koksi, ayrim toshkumir va boshqalar hisoblanadi.  

O‘zbekistonda unga bo‘lgan talab juda yuqori bo‘lsada uni ishlab chiqarish sanoat 

qurilmalari bo‘lmaganligi sababli ishlab chiqarilmaydi. Ammo ko’mir olish mumkin 

bo‘lgan mahsulotlar O‘zbekistonda ko‘plab topiladi. Jumladan, oziq-ovqat sanoati 

chiqindilari hisoblangan meva mahsulotlarining qattiq puchoqlari ko‘p ming 

tonnalab chiqariladi. Dunyo amaliyotidan ma’lumki ushbu chiqindilar 

faollantirilgan kumir olishda eng yaxshi xom-ashyo bo‘lib xizmat qilishi mumkin. 

Hozirda meva puchoqlaridan bebaho mahsulotlar ishlab chiqarish haqida ko‘plab 



axborotlarni topish mumkin, biroq meva puchoqlari asosida sorbentlar olish va 

ulardan foydalanish haqidagi adlabiyot ma’lumotlari juda kam.  

Biz faollantirilgan kumir olish uchun yong‘oq va zardoli puchoqlarini elektr 

toki bilan qizdiriladigan trubasimon laboratoriya reaktorida havosiz sharoitda 

qizdirildi. Hosil qilingan karbonsizlantirilgan mahsulot 2 soat davomida suv bug‘i 

yordamida faollantirildi. Olingan mahsulot ishlatilgan neft moylarini oqartirishda 

sinab ko‘rildi.    

Ma’lumki ishlatilgan moy va surkov materiallari suvda erimaydigan, kimyoviy 

jihatdan barqaror, toksokologik birikmalarni o‘zida tutuvchi, og‘ir metallar saqlagan 

murakkab ko‘p komponentli aralashma hisoblanadi.   

Moyni tozalash uchun sulfat kislota bilan faollantirilgan montmorillonitning 

0,63 mm (yoki 0,1-o,320 mm)li mayda fraksiyasidan foydalanildi. Foydalanishdan 

oldin uni uch marta issiq suvda yuvib olindi va sulfat kislotaning 20% eritmasi bilan 

qorib ishlandi. Shundan keyin maxsus quritgichda 140-160 0С oralig‘ida 8-10 soat 

davomida quritildi. Xuddi shu usulda texnik alyumeniy oksidi ham 140-160 0С 

oralig‘ida 4-5 soat davomida quritildi. Kalonkaga joylashdan oldin klonkaning 

yuqorgi qismi uchun tayyorlangan sorbentlar montmorillonit: texnik alyumeniy 

oksidlarning massa nisbatlari 1:1 nisbatda olinib yaxshilab aralashtirildi. 

Kalonkaning pastki qismi uchun tayyorlangan katta donador sorbent (faollantirilgan 

ko‘mir)ning 1,25-5 mm o‘lchamdagi fraksiyalari ajratib olinib 140-160 0С oralig‘ida 

3-4 soat davomida quritildi va tajriba uchun tayyorlandi. 

Transformator moyini tozalashdan oldin u dastlab suv va shlamdan tozalanishi 

uchun bir sutka davomida tindirib qo‘yildi va uni tajribaga tayyorlash uchun to‘rt 

qavat mato (marli) orqali filtrlab olindi. Shundan so‘ng diametri 32 mm bo‘lgan 

bo‘yi esa 80 sm bo‘lgan  silindrsimon shisha kolonkadan foydalanildi. Shisha 

kolonkaning pastki qismiga filtrlovchi material joylandi va uning ustidan 25 sm 

balandlikgacha 1,25-5 mm o‘lchamdagi faollantirilgan ko‘mir joylandi. 

Kalonkadagi sorbentning yuqorgi qismi (montmorillonit va texnik alyumeniy oksid) 

pastki qismdan filtrlovchi material bilan ajratiladi. Bu esa yuqorgi qismda 

joylashtirilgan mayda dispers tuzilishli sorbentning pastki qatlam sorbentga 

tushishidan saqlaydi. Ishlatilgan moyning regeneratsiya jarayonida sorbentning 

yuqorgi qismida uncha katta bo‘lmagan tozalangan moy qatlami doimiy ravishda 

mavjud bo‘ladi. Kalonkaning yuqorgi qismida joylashtirilgan sorbentning moyni 

tozalashi asosan moyning sorbsiyalanishi va filtrlanishi hisobidan yuzaga keladi 

(qaysiki mayda dispers shaklidagi sorbent qatlami yaxshi sorbsiyalash va filtrlash 

xossasini namoyon etadi). Kalonkadan yig‘gich idishga tozalangan moy qiyshiq 

holatda joylashtirilgan trubka orqali degazatsiya jarayoni tugashi sodir bo‘lishi bilan 

qobiq (plyonka) ko‘rinishida tushadi. Moy tarkibidagi gazsimon fraksiya 

aralashmasini samarali ajratish uchun  va ularni batamom yo‘qotish uchun trubka 

vakuum magistraliga ulanadi.   



Tozalanuvchi moy ustki qatlamdagi sorbentdan pastki qismga kelib tushganda 

vakuum nasosi yordamida vakkum hosil bo‘ladi ( 2-200 mm.s.ust) va bunda 

gazsimon aralashmalarning “qaynash”i sodir bo‘ladi. Moy pufakchalarining 

uzluksiz hosil bo‘lish jarayoni kuzatiladi hamda ushbu pufakchalarning donador 

sorbent (ikkinchi qatlam)lar bilan ta’sirlashib parchalanishi kuzatiladi. Shunday 

qilib adsorberning bu qismida ya’ni pastki qatlamida aralashmalarning 

sorbsiyalanishi sodir bo‘libgina qolmasdan, balki moyning degazatsiyalanishi va 

ko‘pikning parchalanish jarayonlari ham sodir bo‘ladi. Sorbentning ushbu donador 

qatlami fazalar sirti ta’sirlashuvining rivojlanishiga va moy qatlamining uzluksiz 

ta’sirlashuviga olib keladi.  

Kalonkaning ustki qismida joylashgan sorbent qatlami esa pastki qatlamda 

paydo bo‘luvchi vakuumni ushlab turish uchun zarur bo‘lgan gidravlik qarshilikni 

ta’minlab turadi, shuningdek yuqorgi qatlamdan moyning pastki qatlam sorbentga 

sekin va bir xil tarzda borib turishini ta’minlaydi. 

Ishlatilgan transformator moyini sorbentlar yordamida tozalash bir xil usulda 

ikki xil tartibda amalgsha oshirildi va olingan natijalar quyidagi jadvalda keltirilgan.   

Tozalangan mator moyi M-10G2к tavsifi.   

Ko‘rsatgichlar Ishlatilgan 

moy 

(dastlabki) 

M-10G2к 

Tozalangan  moy 

RF patenti usuli 

bo‘yicha № 

2556221 

       Taklif 

etilayotgshan usul 

bo’yicha 

Kinematik 

qovushqoqlik 

10 0С,mm2/s 

10,22 9,50 9,30 

Ishqor soni mgKOН/g 3,867 2,83 2,75 

Kislotasoni mgKOН/g 2,36 0,85 0,15 

Erimaydigan cho‘kma 

miqdori,% 

0,8 0,05 0,005 

Suvning mavjudligi 0,1 uchramaydi Uchramaydi 

Rangi, SNT birligida 9 4,5 3,5 

 

Jadvaldan ko‘rinib turibdiki ishlatilgan M-10G2k   moyini tozalashda Rosiya 

Federatsiyasining patenti №2556221 bo‘lgan uslub bilan biz tomonimizdan olib 

borilgan tozalash ishlarining taqqoslov analizlari keltirib o‘tilgan. Biz tomonimizdan 

amalga oshirilgan tozalash usulubi yuqorida keltirilgan Rossiya Federatsiyasi 

patenti tomonidan qilingan tozalash ishlaridan kam emasligi va moyni tozalash 

bo‘yicha ayrim ko‘rsatkichlari bo‘yicha ustun ekanligi ko‘rinib turibdi. 



Tabiiy sorbent sirtidagi g‘ovaklarning xarakterini aniqlash, g‘ovak kattaligi va 

uning  o‘lchamlri bo‘yicha sorbent sirtida ularning tarqalishi, adsorbsion fazaning 

hajmiy kattaligi hamda solishtirma sirtning kattaligini aniqlash tabiiy sorbentlarning 

tuzilishi haqidagi pasportini beradi va ishlab chiqarish sanoatining u yoki bu 

sohalarida qo‘llash mumkinligi to‘g‘risida xulosa chiqarishga imkon beradi. 

